
望水 
 

謝天又謝地 謝你賜阮源源的水源地 

望天又望地 望阮這冬稻仔收成沒問題 

濁濁的水阿 感謝你來疼惜故鄉的作田人 

水頭流到水尾  讓田園厝地世世代代永流傳 

 

水阿水 你要流去兜位 有水才有巢  讓咱的後代長歲壽  

水阿水 你要流去兜位 有水才有稻  讓咱的未來免憂愁 

 

敬天又敬地 求你保庇這塊百年的水源地 

望天又望地 望這條水圳永永遠遠袂破病 

 

阿公咧說起是這條埤圳的水飼大了子兒細小平安又順遂 

如今政府財團要來這搶奪這條百年歷史的水圳 

他說阮不愛  阮不愛  阮要讓子孫久久長長生活在這片的水寶地 

 

水阿水 你要流去兜位  流入田底飼稻仔 讓咱的子孫萬萬歲 

水阿水 你要流去兜位  流入土底飼土地 讓咱的糧食好開花 

 

水阿水 要流去兜位  流入田底飼稻仔 

水阿水 要流去兜位  讓咱的子孫萬萬歲 

水阿水 要流去兜位  流入土底飼土地 

水阿水 要流去兜位  讓咱的子孫萬萬歲 

 

水阿水 你要流去兜位  流入田底飼稻仔 讓咱的子孫萬萬歲 

水阿水 你要流去兜位  流入土底飼土地 讓咱的糧食好開花 

囡仔你敢知 

 

囝仔你咁有看到  大人的世界充滿暴力的政治 

囝仔你咁有聽到  大人的語言充滿思想的控制 

囝仔你咁ㄟ知影  社會的亂象來自錯誤的教育 

囝仔你咁有了解  學校教咱競爭親像殺人的方式 

囝仔你咁有看到  囝仔你咁有聽到 

囝仔你咁有看到  囝仔你咁有聽到 

 

正義的花朵讓霸權的颱風來掃落土地 

真理的追求讓金權的勢力來攻擊破碎 

咱人就要為土地剝削來付出代價 

咱人就要為地球破壞來付出代價  

 

到底咱的慾望是要發展到甚麼程度？ 

到底咱的未來是要過啥咪款的生活？ 

你咁有看到、聽到土地病痛的拖磨？ 

你咁ㄟ知影進步的背後是用生命來交換？ 

 

希望  希望  希望是在兜位？ 

 

進步  進步  進步  害咱走入死亡 

進步  進步  進步  害咱走投無路 

 

希望  希望  希望是在兜位？ 

 

黑面鴨是要飛去哪？ 

白海豚是要游去哪？ 



【衛武營小時光】農村武裝青年《予你的歌 Hōo Lí ê Kua》演出歌詞  

無事坐巴士 

 

駛對山崎往南投的早幫車 

窗外的田園 傳來鳥仔聲 

囡仔時的記智攏藏佇遐 

閣有阿爸佮阿母少年時的戀歌聲 

為恁的青春 拍一張公車票 沿路的風景酸甘蜜甜 

對你的數念囥心肝底 恁的笑容 故事對遮開始 

一台車 沿一條路行 南來北往 盤山 過嶺 

一支車牌仔 藏偌濟故事 苦楝跤的後一站敢是三塊厝 

拍一張青春的公車票 予我來做主 有事無事 坐巴士 

阿母的話 

 

細漢讀國校仔的時陣 阮阿母𤆬我去學校 

伊用生疏的華語講話 帶著台語的腔口 

彼當陣 我的心內是感覺真歹勢 

彼當陣 我的心內是感覺真歹勢 

 

這馬換我𤆬你去學校 我用阿媽的話佮你講話 

有一工你敢會問我 咱兜講的話哪會佮人無相仝 

彼當陣 你的心內敢會感覺真歹勢 

彼當陣 你的心內敢會感覺真歹勢 

 

囡仔 這是阿祖佮阿公阿媽講的話 

囡仔 這是阿公阿媽佮阿爸講的話 

是我心內上媠的語言 知影咱對佗位來 

是我心內上媠的語言 知影欲對佗位去 

是我心內上溫暖的語言 是阿爸對你講的話 

 

阿母的話 阿母的話 目屎是掰袂離 

阿母的話 阿母的話 是啥人割斷咱的喙舌 

阿母的話 阿母的話 囥佇心肝內發芽 

阿母的話 阿母的話 聽候春天欲開花 

予你的歌 

 

彼工半暝你一个人來到這个世界 

阮用溫柔等待 期待佮你相會的時 

陪伴你 行這條敧敧崎崎的人生路 

 

每一蕊花 攏有家己想欲展現的姿勢 

欲按怎開花 毋免向啥人來解說 

愛家己 愛別人 親像我愛你 

 

你是獨一無二的家己 行向心所向望的所在 

你有獨一無二的名字 追求的美夢 佇你的心內啊 

你的人生是你的人生 無人會當來擁有你 

你的身軀 你的靈魂 自由自在 無屬於啥人 

四門譜（工尺譜） 

 

上尺五上五六五 

 

上尺五上五六工啊 

 

工六五六五六上 

  

五六五工尺工 

 

上乙士工尺 

 

六工六工尺上啊 

 

上尺工尺上尺 

 

上尺五上五六五 

遊花園 

 

正--月好花是瑞香 兩爿兩蕊是香蓉 請神梗花花 ē 勇 誠心 beh 請註生娘 

二--月好花是茉莉 兩爿兩蕊滾黃墘 請神梗花花 ē 展 信女得子在現年 

三--月好花是牡丹 兩爿兩蕊雞跤蘭 請神梗花花 ē 展 信女得子在現年 

四--月好花是含笑 兩爿兩蕊是蓮蕉 請神梗花 kā 換條 信女得子看冬頭 

五--月好花是雞髻 兩爿兩蕊圓仔花 兩蕊圓花開相對 beh 請花婆來巡花 

六--月好花鷹爪桃 兩爿兩蕊水仙波 請神梗花花 ē 好 beh 請花公 kap 花婆 

七--月好花是水仙 兩爿兩蕊倒吊蓮 請神梗花花 ē 現 信女得子在現年 

八--月好花是馬蹄 兩爿兩蕊是梅花 兩蕊梅花開相對 信女得子在現胎 

九--月好花是芙蓉 兩蕊白菊在中央 女是屬陰男屬陽 beh 請花婆 kap 花公 

十--月好花是梅花 兩爿兩蕊是荷花 兩蕊荷花開相對 信女得子一時間 

十一好花是五味 兩蕊好花在身邊 信女愛囝來相見 好花好蕊來相添 

十二好花是水梨 水梨見開開雙叉 長男次男登隨下 根基領足來投胎 

四季春 

 

流亡政府來佔臺灣 

中華民國嘛鬥來亂 

認賊做爸為假政權 

臺灣子孫是足毋願  

 

 

咱做伙建國來做主人 

堅持主權欲成做臺灣人 

自由自在來做美夢 

行向世界欲來湠花叢 

揣啊揣 

 

天空 海洋 山嶺 河流  田園 老樹 古厝 祖先仔 ê智慧 

天空 海洋 山嶺 河流  田園 老樹 古厝 祖先仔 ê智慧 

  

老祖先你傳承 ê智慧 踮在土地上千百萬年 

用伊 ê身軀 用伊 ê性命 一點一滴 慢慢仔 leh 生活 

  

思啊想啊起～走揣 gún 祖先仔 ê記持 

思啊想啊起～囝孫仔 lán ê 跤步是 beh 行 tuì 佗位去 

思啊想啊起～揣啊揣 揣 lóng 無 揣無轉--去 ê路 tī 佗位 

  

揣啊揣 揣啊揣 揣無厝地來傳家 

吹啊吹 吹啊吹 吹熄了公媽廳 ê火 

行啊行 beh 行去佗位 只賰一堆破碎 ê老厝瓦 

  

思啊想啊起～走揣 gún 祖先仔 ê記持 

思啊想啊起～囝孫仔 lán ê 跤步是 beh 行 tuì 佗位去 

思啊想啊起～有請祖先仔你著愛來保庇 ooh 

  

保庇囝孫雙跤徛 tī 家己溫暖 ê家園 

有家己 ê身軀 家己 ê思想 家己 ê文化 kap 語言 

有家己 ê生活 家己 ê主張 家己 ê尊嚴 家己 ê土地 


